
ЛИЦЕНЗИЙН ГЭРЭЭ 

 

I. НИЙТЛЭГ ЗҮЙЛ 
 

А. Зорилго.  Энэхүү гэрээний зорилго нь Лиценз олгогчийн байранд цайны газар ажиллуулах тусгай эрхийг 

Лиценз эзэмшигчид олгоход оршино. Энэ гэрээнд заасны дагуу Монгол дахь АНУ-ын Элчин сайдын яам нь 

Лиценз олгогч тал, ___________________ нь Лиценз эзэмшигч тал болно. “Талууд” гэдэгт Лиценз олгогч болон 

Лиценз эзэмшигч нарыг хэлнэ. Гэрээний хүрээнд Америкийн Нэгдсэн Улсын Засгийн газрын хөрөнгө 

санхүүжилтийг хамруулах үүрэг хүлээгээгүй болно.   

 

Б. Цайны газрын үйл ажиллагааны тухай.  Лиценз эзэмшигч нь хоол хүнсний зүйл, согтууруулах төрлийн 

бус ундаа болон энэ гэрээний хүрээнд Лиценз олгогчийн зөвшөөрч болох бусад зүйлсийг бэлтгэн худалдаалах 

зорилгоор цайны газар байгуулан ажиллуулна. Баримт “А”-д цайны газрын үйл ажиллагааны тухай тодорхой 

тайлбарласан болно.    

 

II. ГЭРЭЭНИЙ ХУГАЦАА  

 

A.  Гэрээнд заасан хугацаа. Энэ гэрээ нь Гэрээ хариуцсан ажилтан гарын үсэг зурсан өдрөөс эхлэн хүчин 

төгөлдөр болох ба арван хоѐр (12) сарын хугацаатай байна.   

Б. Сунгалт. Энэхүү гэрээг талуудын харилцан тохиролцсны дагуу сунгаж болно. Аливаа сунгалтыг хийхдээ 

хоѐр талын гарын үсэг зурсан нэмэлтийг Лицензийн гэрээнд оруулан баталгаажуулна.  

   

III. ЦАЙНЫ ГАЗРЫН ҮЙЛ АЖИЛЛАГААНЫ ТУХАЙ  

 

Цайны газрын үйл ажиллагаа, үүнд талууд тус бүрийн үүрэг хариуцлагын тухай дэлгэрэнгүйгээр энэ гэрээний 

Баримт “А”-д заасан болно.  

 

IV. ЛИЦЕНЗ ОЛГОГЧИЙН ТАЛЫН АЖИЛТНУУД  

 

А. Гэрээ хариуцсан ажилтан. Гэрээ хариуцсан ажилтан нь энэхүү гэрээг удирдан хэрэгжүүлэх гол үүрэг 

хүлээнэ. Гагцхүү Гэрээ хариуцсан ажилтан Лиценз олгогчийн нэрийн өмнөөс уг гэрээний нөхцлүүдэд нэмэлт, 

өөрчлөлт оруулах болон тэдгээрээс чөлөөлөхтэй холбоотой арга хэмжээ авах эрхтэй. Гэрээ хариуцсан ажилтан нь 

эрх бүхий төлөөлөгчдөд тодорхой үүрэг хариуцлага даалгаж болно.    

 

Б. Техникийн төлөөлөгч. Гэрээ хариуцсан ажилтан нь Лиценз олгогчийн талаас Техникийн төлөөлөгч 

томилж, тодорхой үүрэг, хариуцлагыг удирдан хэрэгжүүлэхдээ туслалцуулж болно. Техникийн төлөөлөгч нь 

Лиценз олгогчийн талын өдөр тутмын үйл ажиллагааны асуудлаар хандан харилцах гол ажилтан байх бөгөөд 

Лицензийн гэрээг дагаж мөрдөж буй эсэхэд хяналт тавина. Хэрэв Лиценз олгогчийн талаас Техникийн төлөөлөгч 

томилоогүй тохиолдолд, энэ үүрэг хариуцлага Гэрээ хариуцсан ажилтанд ноогдсон хэвээр байна. 

 

 В. Хяналт шалгалт. Гэрээ хариуцсан ажилтан, Техникийн төлөөлөгчидтэй хамт хянан шалгагчид томилогдон 

ажиллаж болно. Хянан шалгагчид өдөр тутмын хяналт, шалгалт эрхлэн явуулах, Лиценз эзэмшигчийн ажлыг 

хянах эрхтэй байна. Бүс нутгийн эрүүл мэндийн хэлтсийн дарга (БНЭМХД) нь тухайн байран дээр эрүүл мэндийн 

хяналт, шалгалт явуулна. Дотоод барилга, засварын хэлтсийн дарга нь цайны газрын талбай дээр Лиценз 

олгогчийн талаас засвар, үйлчилгээний талаар биелүүлэх үүрэг хариуцлагыг удирдан хэрэгжүүлнэ. Аж ахуйн 

хэлтсийн дарга нь Лиценз олгогчийн талаас хангаж өгсөн эд хөрөнгийг хянана. Хянан шалгагч (нар) Лиценз 

эзэмшигчийн үзүүлсэн үйлчилгээг хянаж шалгаж болно. 

 

Г. Гэрээнд өөрчлөлт оруулах эрх. Ямар ч тохиолдолд, Техникийн төлөөлөгч, Хянан шалгагч нар энэ гэрээнд 

өөрчлөлт оруулах эрхгүй. Гагцхүү Гэрээ хариуцсан ажилтан энэ гэрээнд өөрчлөлт оруулж болно.    

   

V. ХЯНАЛТ, ШАЛГАЛТ 

 

A. Лиценз эзэмшигчийн үүрэг, хариуцлага.  Лиценз эзэмшигч нь үйлчилгээний чанар, эрүүл ахуй, ариун 

цэврийн стандартыг хангах зорилготой хяналт, шалтгалтын системийг бий болгон бүрдүүлнэ. Энэ системийн 

дагуу хяналт, шалгалт хийгдсэн тухай бичгээр бүртгэж тэмдэглэнэ. Лиценз олгогч энэ бүртгэлийг авахыг хүсэх 

үед түүнд өгнө.   

 

Б. Лиценз олгогчийн эрх 

(1)  Лиценз олгогч нь цайны газрын байр, үзүүлсэн үйлчилгээг хянаж шалгах эрхтэй. Энэ хяналт, шалгалтыг 

урьдчилан мэдэгдэлгүйгээр хэдийд ч хийж гүйцэтгэж болно. Лиценз олгогч нь Лиценз эзэмшигчийн 

ажилд хүндэтгэх шалтгаангүйгээр саад учруулахгүй байдлаар хяналт, шалтгалтаа явуулна. Энэ хяналт, 

шалгалт нь дараах болон зөвхөн үүгээр хязгаарлагдахгүй бусад хүчин зүйлсийг дэлгэрэнгүй хамарна: 

  

1. Үйлчилгээний чанар, анхааралтай байдал, эелдэг боловсон харьцаа болон бусад холбогдох 

хүчин зүйлс 

2. Хоол хүнсний чанар, гадаад үзэмж, худалдаа 

3. Эрүүл ахуйн  нөхцөл байдал ба энэ талаарх ажлын явц  

4. Ажилчдын гадаад байдал 

5. Сургалтын хөтөлбөрийн арга барилууд, хуваарь, бүртгэл тэмдэглэл 

6. Зайлшгүй байх хоолны цэсэнд заасны дагуу хоолны цэсээ дагаж мөрдсөн байдал 

 

(2) Лиценз эзэмшигчийн байр, газар дээр Лиценз олгогч нь ямарваа үнэ хөлсгүйгээр хяналт, шалгалт явуулж 

болно. Энэ үүргийг аюулгүй, тухтай биелүүлэхэд зориулан Лиценз эзэмшигч нь бүхий л боломжтой 

хэрэгслээр хангаж, туслалцаа үзүүлнэ. 

 

(3) Бүс нутгийн эрүүл мэндийн ажилтан (БНЭМХД), Лиценз олгогчийн Техникийн төлөөлөгч мөн/эсхүл 

эрүүл мэнд, хоол хүнсний зүйлсийн үйлчилгээний асуудлаарх мэргэжлийн хянан шалгагч нар үе үе 

хяналт, шалгалт явуулж, гэрээний шаардлагууд, салбарын үйл ажиллагааны стандартуудыг мөрдөж буй 

эсэхэд хяналт тавина.     

 

VI. ГЭРЭЭГ ЦУЦЛАХ  

 

Энэхүү Лицензийн гэрээг Лиценз олгогчийн сонирхолд нийцүүлэн Гэрээ хариуцсан ажилтны бичгээр гаргасан 

мэдэгдлийн дагуу цуцалж болно. Дараах шалтгааны улмаас гэрээг цуцалж болно: (1) Лиценз эзэмшигч энэхүү 

гэрээний заалтуудыг зөрчсөн бол, эсхүл (2) Лиценз эзэмшигчийн үзэмжээр. Лиценз олгогч гэрээг цуцлах тухай 

урьдчилан мэдэгдэхгүй байж болно. Гэрээг цуцалсны дараа Лиценз эзэмшигч тухайн байр, талбайнаас өөрийн эд 

хөрөнгөө нүүлгэнэ. Лиценз олгогч нь гэрээ цуцалсны улмаас эд хогшил эвдэрч гэмтэх, ажилчид гомдол гаргах, 

хувийн эд зүйлс алдагдах, ашгаа алдах болон зөвхөн үүгээр хязгаарлагдахгүй бусад хэрэг явдлын үр дүнд Лиценз 

эзэмшигчийн хүлээх гэмтэл хохирлыг хариуцахгүй.   

 

Лиценз эзэмшигч нь гэрээ цуцлах талаархи албан мэдэгдлийг Лиценз олгогчид ажлын хорин таван (25) өдрийн 

өмнө урьдчилан өгөх шаардлагатай.   

   

 

VII. ТУСГАЙ ЭРХ ОЛГОХ ТУХАЙ ГЭРЭЭНИЙ ТУСГАЙ ЗААЛТУУД  

 

A. Эд хөрөнгөнд нэвтрэх. Лиценз олгогч нь Элчин сайдын яамны эзэмшдэг, ажиллуулдаг байруудад аливаа 

хувь хүнийг нэвтрүүлэхгүй байх эрхтэй. Лиценз эзэмшигч нь энэхүү гэрээний дагуу шаардагдах бүх 

ажилтнуудын (мөн ажиллуулахаар төлөвлөж буй орон тооны бус ажилтнуудын) нэрс, намтрын тоо баримтыг 

тэднийг ажиллаж эхлэхээс арваас (10) доошгүй хоногийн өмнө өгсөн байна.  

 

Б. Биеэ авч явах байдлын хэм хэмжээ. Лиценз эзэмшигч нь ажилчдынхаа хандлага, ур чадвар, биеэ авч явах 

байдал, ариун цэвэр, гадаад байдал, зөв боловсон харьцааны талаар зохих ѐсны стандартыг мөрдөх хариуцлага 

хүлээнэ. Лиценз эзэмшигч нь шаардлагатай үед ажилчдадаа сахилгын арга хэмжээ авах хариуцлага хүлээнэ. 

Лиценз эзэмшигчийн ажилчин бүр өөрсдийн, ажил олгогчийнхоо болон Элчин сайдын яамны нэр хүндэд 

нөлөөлөх биеэ авч явах байдлын хэм хэмжээг мөрдөх үүрэг хүлээнэ. Лиценз эзэмшигчийн ажилчид Элчин сайдын 

яамны ажилтнуудтай харилцах үедээ эелдэг боловсон харьцааг баримтлах ѐстой. Лиценз олгогч нь биеэ авч явах 

байдлын хэм хэмжээг мөрдөөгүй ажилчнаа ажиллуулахгүй байхыг Лиценз эзэмшигчид зааварлах эрхтэй.      

 



3 

 

 В. Хүний бие махбод, эд хөрөнгөд учирч болох хохирлын даатгал.   

 

(1) Лиценз эзэмшигч нь хуульд заасны дагуу гал түймэр, хулгай, үер, хариуцлагын болон ажилчдын эрүүл 

мэнд, ажил эрхлэлтийн зардалтай холбоотой даатгалыг өөрийн зардлаар хариуцна. Даатгал нь Лиценз 

эзэмшигчийн эзэмшдэг болон эрхлэн ажиллуулдаг үйлчилгээний лангууны арын бүх тоног төхөөрөмжийг 

хамрах ѐстой.   

(2) Лиценз эзэмшигч нь ажлаа эхлэхээс өмнө шаардлагатай даатгалд хамрагдсан тухай баримт өгнө.  

 

Г. Хариуцлагаас чөлөөлөх. Лиценз эзэмшигч энэ гэрээг хэрэгжүүлэх үед гарсан аливаа хэрэг явдлын улмаас 

Лиценз эзэмшигч, түүний удирдах ажилтан, ажилчин, төлөөлөгч нарын бие, эд хөрөнгөнд учрах хохирлыг Лиценз 

олгогч хариуцахгүй. Лиценз эзэмшигч нь энэхүү гэрээний дагуу ажлаа гүйцэтгэхтэй холбогдуулан түүний буруу 

эсхүл хайхрамжгүй байдлаас үүдсэн аливаа нэхэмжлэл, гэмтэл, хохирол, хариуцлагаас Лиценз олгогч, түүний 

ажилтан, ажилчин, үйлчлэгч, төлөөлөгч нарыг чөлөөлж ангид байлгана гэж тодорхой хүлээн зөвшөөрнө. 

Түүнчлэн, Лиценз олгогч, түүний ажилтан, ажилчин, үйлчлэгч, төлөөлөгч нарын үйлдэл, эс үйлдэл нь дээр 

дурдсан нэхэмжлэл, гэмтэл, хохирол, хариуцлагын цорын ганц, нөлөөлсөн шалтгаан биш бол  аливаа 

хайхрамжгүй байдал буюу ингэж үзсэн тохиолдол нь хариуцлагаас чөлөөлөх нэхэмжлэлд саад болохгүй.     

 

Д. Америкийн Элчин сайдын яамны барилга, тоног төхөөрөмж, газрыг хамгаалах тухай. Лиценз эзэмшигч нь 

АНУ-ын элчин сайдын яамны газар, барилга, тоног төхөөрөмжид хор хохирол учруулахаас зайлсхийх талаар 

зохих ѐсоор санаа тавина. Хэрэв Лиценз эзэмшигч зохих ѐсны санаа тавиагүйн улмаас эдгээр өмчийн аль нэгэнд 

гэмтэл учирвал, Лиценз эзэмшигч нь Гэрээ хариуцсан ажилтны заавраар Лиценз олгогчоос ямар нэгэн зардал 

гаргуулахгүйгээр тухайн гэмтлийг засварлана.    

 

Е. Лиценз олгогчийн хангаж өгөх тоног төхөөрөмж, гал тогооны хэрэгслүүд 

 

(1) Лиценз олгогч нь энэхүү гэрээний БАРИМТ “Б”-д заасан тоног төхөөрөмж, гал тогооны хэрэгслээр 

хангана. Цайны газар ажиллуулахын тулд Лиценз эзэмшигчийн ашиглахад зориулан ноогдуулсан 

талбайд эдгээр зүйлсийг аваачсанаар хүргэх ажил дуусна. Лиценз эзэмшигч нь БАРИМТ “Б”-д заасан 

Лиценз олгогчийн өмчилдөг тоног төхөөрөмжийг хүлээн авсан тухайгаа Гэрээ хариуцсан ажилтанд 

бичгээр мэдэгдэнэ.  

 

(2) Лиценз олгогчийн хангаж өгөх эд зүйлсийг эзэмших эрх Лиценз олгогчид хэвээр үлдэнэ. Лиценз 

эзэмшигч нь уг эд зүйлсийг гагцхүү энэ гэрээтэй холбогдуулан хэрэглэнэ.  

 

(3) Лиценз олгогч нь өөрийн талаас хангаж өгсөн бүх эд зүйлсийн албан ѐсны хяналтын бүртгэлийг 

хадгална.  

 

(4) Лиценз олгогчийн хангаж өгөх эд зүйлсийг хүлээн авсны дараа Лиценз эзэмшигч нь дараах 

тохиолдлуудаас бусад үед тэдгээрийн гэмтэл алдагдлын эрсдэл, хариуцлагыг хүлээнэ.  

 

  (a) Хүлээн зөвшөөрч болохуйц элэгдэл эсхүл, 

 (б) Энэхүү гэрээнд өөрөөр заасан бол 

 

Ё. Англи хэл дээрх хувь эх хувь болох тухай. Энэ гэрээний англи хэл болон нөгөө хэл дээрх хувиудын 

хооронд ямарваа зөрчил гарвал, англи хэл дээрх хувийг эх хувь гэж үзнэ.  

 

VIII. МАРГААН  
 

Хэрэв Гэрээ хариуцсан ажилтан, Лиценз эзэмшигч нар энэхүү Лицензийн гэрээнээс үүдэн гарах аливаа 

маргаантай асуудлын талаар зөвшилцөлд хүрэхгүй бол тухайн маргаантай асуудлыг АНУ-ын Элчин сайдын 

яамны Гэрээ хариуцсан ажилтнаас нэг шат дээгүүр албан тушаалтанд тавих цор ганц замаар шийдвэрлэнэ. Тэрхүү 

албан тушаалтны шийдвэр нь аль аль талуудын хувьд эцсийн шийдвэр байна.   

БАРИМТУУДЫН ЖАГСААЛТ  

 

 

БАРИМТ “А”:  Лицензийн гэрээний дагуу гүйцэтгэх ажил 

 

БАРИМТ “Б”: Лиценз олгогчийн хангаж өгөх тоног төхөөрөмж, гал тогооны хэрэгсэл  

 

БАРИМТ “В”: Амралтын болон баярын өдрүүдийн хуваарь 

БАРИМТ “А” 
 

ЛИЦЕНЗИЙН ГЭРЭЭНИЙ ДАГУУ ГҮЙЦЭТГЭХ АЖИЛ 

 

I. ГҮЙЦЭТГЭХ АЖИЛ, ҮҮРЭГ.  

 

Лиценз эзэмшигч нь дор 2-р заалтад заасны дагуу хоол хүнсний зүйлс, согтууруулах бус ундаа болон энэ 

гэрээний хүрээнд Гэрээ хариуцсан ажилтны зөвшөөрч болох бусад зүйлсийг бэлтгэн худалдаалах зорилгоор 

цайны газрыг байгуулан ажиллуулна. Энэхүү цайны газрыг тус Элчин сайдын яамны ойролцоогоор 100 

ажиллагсдад зориулан ажиллуулна. 

Лиценз олгогч нь ажиллагсдын тооны өөрчлөлтөд ямарваа хариуцлага хүлээхгүй. Үйлчлүүлэгчдийн тоо хязгаарт 

баталгаа олгохгүй.  

 

II. БАЙР 

 

A. Хоолны байр. Хоолны байр нь  Элчин сайдын яамны  байранд байх бөгөөд хоолны заал болон хоол, хүнс 

бэлтгэх хэсгээс бүрдэнэ. Хоолны заал нь ойролцоогоор 200 хавтгай дөрвөлжин метр хэмжээтэй. Хоол, хүнс 

бэлтгэх хэсэг нь гал тогооны өрөө бүрдэнэ. Хоол, хүнс бэлтгэх хэсэг нь ойролцоогоор  25 хавтгай дөрвөлжин метр 

хэмжээтэй.     

  

Б. Суудлын тоо. Хоолны заал ойролцоогоор 36 хүний суудалтай байна.  

 

В. Ажлын гүйцэтгэл.  Өдрийн хоолыг хүмүүс хамгийн ихээр авдаг ба хязгаартай өглөөний ундны цэс байх 

хэрэгтэй. Америк болон Монгол үйлчлүүлэгчдийн аль алинд зориулан хоолны цэсэнд олон төрлийн хоол оруулах 

нь үйлчлүүлэгчдийг олноор татдаг гэж тус Элчин сайдын яам үздэг.  

 

III. ҮЙЛЧЛЭХ ЦАГИЙН ХУВААРЬ 

 

A. Цагийн хуваарь. Ажлын өдрүүдэд 08:30 минутаас өдрийн 16:00 цагийн хооронд дараах цагийн хуваарийн 

дагуу үйлчилнэ. 

Өглөөний цай: 09:15-10:15 

Өдрийн хоол: 11:30-13:30 

Тус Элчин сайдын яамны амралтын өдрүүдэд цайны газар ажиллахгүй. Амралтын өдрийн хуваарийг Баримт “Г”-д 

заасан. 

 

Б. Цагийн хуваарийн өөрчлөлт.  Лиценз олгогч нь тус Элчин сайдын яамны бодлогод гарах өөрчлөлтүүдэд 

нийцүүлэн ажлын өдөр, цагийг өөрчилж болно. Мөн тус Элчин сайдын яамны ажилтнуудын зүгээс оройн зоог, 

долоо хоногийн амралтын гарагуудын арга хэмжээ, үдийн хоол болон тусгай арга хэмжээнүүдэд үйлчлэхийг 

Лиценз эзэмшигчээс хүсэж болно. Тус Элчин сайдын яамны байран дотор болох бүх арга хэмжээг Техникийн 

төлөөлөгч болон Бүс нутгийн Аюулгүй байдлын ажилтан баталж зөвшөөрсөн байх ѐстой.  

 

IV. ЛИЦЕНЗ ЭЗЭМШИГЧИЙН ҮҮРЭГ ХАРИУЦЛАГА 

 

А. Ерөнхий зүйл.  Лиценз эзэмшигч нь эелдэг боловсон, үр бүтээлтэй, хөнгөн шуурхай үйлчилгээ үзүүлэх 

бөгөөд энэ үедээ тус Элчин сайдын яамны үйл ажиллагаанд зохисгүйгээр хөндлөнгөөс оролцохоос зайлсхийнэ. 

Лиценз эзэмшигч нь тусгай зөвшөөрөл авч, барилга байгууламж, эрүүл мэнд, эрүүл ахуйн болон бусад бүх 

холбогдох хууль журмуудыг дагаж мөрдөн ажиллана. Лиценз эзэмшигч нь: 

- хангалттай тооны тохирох ажилчин авч ажиллуулна. 

- даатгалд хамрагдан, даатгалаа үргэлжлүүлнэ. 

-бүртгэл хөтөлж хадгална. 

-тайлан хүргүүлнэ. 

-гэрээний бусад шаардлагуудыг биелүүлнэ. 

Лиценз эзэмшигч нь энэ гэрээний дагуу үйл ажиллагаа явуулахтай холбогдуулан буюу үүний үр дүнд гарах 

аливаа хураамж, зардал болон бусад төлбөрийг бүгдийг төлнө. Лиценз эзэмшигч нь тухайн байр болон Лиценз 

олгогчийн эзэмшлийн тоног төхөөрөмжийг ашиглах тухайд зохих ѐсоор санаа тавина. Уг гэрээний хугацаа 

дууссаны дараа, Лиценз эзэмшигч нь дараахаас бусад тохиолдолд байр, тоног төхөөрөмжийг анх хүлээн авсан 

байдлаар нь хүлээлгэн өгнө:   

-энгийн элэгдэл, мөн 

-Лиценз эзэмшигчийн хяналтад үл хамаарах шалтгаанаар, Лиценз эзэмшигчийн буруу эсхүл хайхрамжгүй 

байдлаас үүдэн учирсан эвдрэл гэмтэл.   

 

Б. Үйлчилгээ. Лиценз эзэмшигч нь тус Элчин сайдын яаманд цайны газрыг өөрийн нэрийн дор удирдан 

ажиллуулна. Лиценз эзэмшигч нь бохир аяга тавгаа зайлуулж, цэвэр аяга таваг гарган өгч, үйлчлүүлэгч бүрийг 

ширээнд суухаас өмнө ширээ, сандлуудыг цэвэрлэсэн байна. Хоолны заал нь тус Элчин сайдын яамны зочид, 

ажилтнуудад таатай сэтгэгдэл төрүүлэхүйц байх ѐстой. Тус Элчин сайдын яамнаас хангаж өгсөн байр, тоног 

төхөөрөмж, хэрэгслүүдийг байнга аятай нөхцөлд үзэмжтэй байдлаар хэрэглэн хадгалах ба өөрсдийн хувийн 

хэрэгцээнд ашиглахыг хориглоно. Кассчин буюу хоолны захиалга хүлээн авагч  нь Англи хэлний анхан шатны 

мэдлэгэтэй байх шаардлагатайв 

 

В. Хоолны цэс. Лиценз эзэмшигч нь чанартай бэлтгэсэн, боломжийн үнэтэй олон нэр төрлийн хоол хүнс, 

ундаагаар үйлчилнэ. Цайны газрын ажлын өдөр бүр хоол хүнсний нэр төрөл, гаднах үзэмж нь хоол хүнсний 

үйлчилгээний талаарх хүлээн зөвшөөрөгдсөн стандартуудтай нийцэхүйц Америк, Монголын цайны газруудтай 

харьцуулахуйц хэмжээнд байна. Лиценз эзэмшигч нь өдөр тутмын хоолны цэсээ лангууныхаа ойролцоо тавин 

мэдээлэхээс гадна долоо хоног бүрийн хоолны цэсээ урьдчилан төлөвлөн ажил гүйцэтгэх долоо хоногоос өмнөх 

Пүрэв гарагт өгнө. Лиценз эзэмшигч нь үйлчлүүлэгчдийн хэрэгцээг хангасан олон нэр төрлийн хоолоор хангах 

хэрэгтэй. Лиценз эзэмшигч нь өөрийн саналдаа тусгасан хоолны цэс, үнийг мөрдөх талаар зохих ѐсоор санаа 

тавина. Хэрэв Лиценз эзэмшигч нь үнийг нэмэх ѐстой гэж үзвэл, тэрбээр үнээ нэмэх өдрөөс арван дөрвөөс (14) 

доошгүй хоногийн өмнө үнийн өсөлт (зүйл нэг бүрчлэн), холбогдох тайлбараа Гэрээ хариуцсан ажилтанд 

мэдэгдэнэ.   

 

 Г. Лиценз эзэмшигчийн гаргах тоног төхөөрөмж, гал тогооны хэрэгслүүд. Лиценз эзэмшигч нь бүх 

шаардлагатай тоног төхөөрөмж, халбага сэрээ, аяга таваг болон шил шаазанг гаргана.  

 

Д. Чанар, эрүүл ахуй. 

 

(1) Лиценз эзэмшигч нь эрүүл ахуй, ариун цэврийн шаардлага хангасан нөхцөлд амт чанартай хоолоор 

үйлчилнэ.  

 

(2) Үйлчилж буй бүх хоол хүнс эрүүл мэндэд ашиг тустай, муудаж гэмтээгүй, хуурамч зүйлээр 

орлуулаагүй, хуурамч хаяг шошго зүүгээгүй, хүн хэрэглэхэд аюулгүй байна. Жимс зэрэг чанаж 

болгоогүй зүйлс цэвэр, муудаагүй байна. Бүх хоол үзэмжтэй, зохих температурт, өтгөн шингэн нь 

таарсан байна. Хоол нь тухай бүрдээ тохирох байдлаар хуурай, зөөлөн гэх мэт янз бүрийн шинжтэй 

байна.  

 

(3) Энэ цайны газрын тухай гэрээний дагуу ажил гүйцэтгүүлэхээр Лиценз эзэмшигчийн томилсон бүх 

ажилчид өөрсдийн ноогдсон ажлаа хийх бие, эрхтний чадвартай байх ѐстой бөгөөд халдварт өвчингүй 

байна.  

 

(4) Эрүүл мэндийн үзлэг: Лиценз эзэмшигч нь ажилчин бүрээ ажилд орохоос өмнө, мөн улирал бүр болон 

эх орон луугаа зорчоод ирсний дараа гэсэн тохиолдлуудын аль илүү олон давтамжтайн дагуу дараах 

эрүүл мэндийн үзлэгт өөрийн зардлаар хамруулна. Энэ эрүүл мэндийн үзлэгийн үр дүнг тус Элчин 

сайдын яамны Бүс нутгийн эрүүл мэндийн ажилтанд хянуулахаар өгнө. Бүс нутгийн эрүүл мэндийн 

ажилтны зөвшөөрөлгүйгээр цайны газарт ямар ч ажилчин ажиллуулж болохгүй.  

   

  (a) Цээжний рентген 

  (б) Ам, 

Уушиг, 

   Арьсны үзлэг 

  (в) Цусны шинжилгээ 

  (г) Шээсний шинжилгээ 

  (д) Өтгөний шинжилгээ 

 

Е. Ажилчид, тэдний удирдлага. 

  

(1) Лиценз эзэмшигч нь байнга үр ашигтай, хөнгөн шуурхай үйлчлэхийн тулд эрүүл ахуйн нөхцлийг 

бүрдүүлж, хангалттай төвшний үйлчилгээ үзүүлэхээр зохих тооны ажилчин авч ажиллуулна. Бүх ажилчид 

согтууруулах ундаа хэрэглээгүй, мэрийлттэй, нямбай, эелдэг боловсон харьцаатай байна. Лиценз эзэмшигч нь 

цайны газраа амжилттай ажиллуулахад чухал үндэс болдог олон төрлийн, чухал шаардлагатай ажил үүргүүдийг 

гүйцэтгүүлэн, үйлчилгээ үзүүлэхдээ хангалттай ажилчид авч ажиллуулна.    

 

(2) Энэхүү гэрээний дагуу Лиценз эзэмшигчийн ажилчдыг ажиллахаас өмнө Элчин сайдын яамны 

хамгаалалтын алба тэднийг батлах ѐстой. Энэ гэрээний дагуу Лиценз эзэмшигч өөрийн ажиллуулахаар санал 

болгож буй бүх ажилчдын хувийн мэдээллийн маягтуудыг бөглөж өгнө. Энэ маягтуудыг тус Элчин сайдын 

яамнаас авч болно.  

 

(3)  Лиценз эзэмшигч нь хувь хүн биш тохиолдолд тэрбээр бүтэн цагийн менежер ажиллуулна. 

 

(4) Лиценз эзэмшигчийн ажилчид барилга дотор байхдаа малгай, тэмдэг, цамц эсхүл жигд хувцас зэрэг 

бусдаас ялгарах хувцас өмсөж, хэрэглэл зүүнэ.  Лиценз эзэмшигчийн ажилчид тус байр дотор үүрэгт ажлаа 

гүйцэтгэх үедээ зохих жигд хувцас өмсөж, үсний тор буюу алчуур зүүнэ. Ажилчин бүр нэрийг нь гаргацтай 

бичсэн нэрийн пайзыг жигд хувцсан дээрээ мөн зүүнэ.        

 

Ё. Хог хаягдлаа зайлуулах.  Лиценз эзэмшигч нь хогийн сав дүүрэх эсхүл хоол бүрийн дараа нэгээс багагүй 

удаа гэсэн хоѐр тохиолдлын аль хог их болсон үед Цайны газраас хог хаягдлаа зайлуулна. Энэ заалтад оруулах 

аливаа өөрчлөлтийг Гэрээ хариуцсан ажилтан бичгээр үйлдэнэ.   

 

Ж.   Хортон шавьж, мэрэгч устгал.  Лиценз эзэмшигч нь хортон мэрэгч, шимэгч цуглуулдаг эд материал 

хадгалахгүй, эмх замбараатай, хир буртаггүй, цэвэр орчинг бүрдүүлнэ.     

 

И. Цэвэрлэгээ, жижүүр. 

 

(1) Лиценз олгогч нь тодорхой тоо хэмжээний цэвэрлээний хангамжийн эд зүйлс, тоног төхөөрөмжөөр 

хангана.  Хангамжийн эд зүйлсийг тус Элчин сайдын яамны хэрэглээний эд зүйлсийн захиалгын маягтан дээр 

бөглөн Гэрээ хариуцсан ажилтнаар дамжуулан захиална.  

   

(2) Лиценз эзэмшигч нь цайны газрыг байнга цэвэрхэн, эмх журамтай, ариун цэврийн шаардлагыг хангасан 

нөхцөлд байлгахад шаардлагатай ажиллах хүч гарган, хяналт тавина.  

 

(3)  Лиценз эзэмшигч нь тогтмол хуваарийн дагуу цэвэрлэгээний ажлыг хийж, хоол хүнсний үйлчилгээний 

салбарт нийтлэг байдаг эрүүл ахуйн хамгийн өндөр стандартуудыг мөрдөн ажиллана. Лиценз эзэмшигч нь дараах 

цэвэрлэгээний ажлын хуваарийг мөрдөнө. Хэрэв нөхцөл байдал илүү олон давтамжтай цэвэрлэгээ хийхийг 

шаардвал, Гэрээ хариуцсан ажилтан энэ хуваарийг нэмэгдүүлж болно.  

   (a) Хоол хүнсний болон үйлчилгээний байр, хоолны заал 

 

  (1) Өдөр тутам болон Хоол бүрийн дараа 

Тавилга: Хоол бүрийн дараа цэвэрлэж, ариутгана. 

Шал: Хоол бүрийн дараа цэвэрлэж, ариутгана.    

Хог: Хоол бүрийн дараа хаяж зайлуулна. 

Хоол хүнсээр үйлчлэх хэсэг:  Хоол бүрийн дараа цэвэрлэж, ариутгана. 

Бичил зуух: Хоол бүрийн дараа цэвэрлэж, ариутгана. 

 

 (б) Гал тогооны өрөө 

 

  (1) Өдөр тутам болон Хоол бүрийн дараа: 

Хоол хүнс бэлтгэх хэсэг: Хоол бүрийн дараа цэвэрлэж, ариутгана. 

   Зуух: Хоол бүрийн дараа цэвэрлэнэ. 

Жижиг цахилгаан хэрэгслүүд: хэрэглээ бүрийнхээ дараа цэвэрлэж, ариутгана. 

Тогоо, шанага:  хэрэглээ бүрийнхээ дараа цэвэрлэж, ариутгана. 

Гал тогооны хэрэгслүүд: Хэрэглэх бүрийнхээ дараа цэвэрлэж, ариутгана. 

   Сервиз: Хэрэглэх бүрийнхээ дараа цэвэрлэж, ариутгана. 

 

  (2) Өдөр тутам: 

   Хана: Хоѐр өдөр тутамд цэвэрлэнэ. 

   Хөргөгч: Шал, тавиуруудыг нь өдөр тутам цэвэрлэнэ. 

   Жижиг хөргөгч: Шалыг нь өдөр тутам цэвэрлэнэ. 

   Хөлдөөгч: Шалыг нь өдөр тутам цэвэрлэнэ. 

   Хивс: Хоѐр өдөр тутамд цэвэрлэнэ. 

 

  (3) Долоо хоног бүр: 

   Цонх: Долоо хоног бүр цэвэрлэнэ. 

   Хөргөгч долоо хоног бүр ариутгана. 

   Гал зуухны өрөөнд таг, шүүгч зэргийг цэвэрлэнэ. 

 

 (4). Байр, тоног төхөөрөмжийг цэвэр нөхцөлд байлгаагүй тохиолдолд тэдгээрийг ашиглах эрхийг хүчингүй 

болгоход хүргэж болно. Түүнчлэн, Гэрээ хариуцсан ажилтан тус байр, эд хогшлыг бусад арга хэлбэрээр 

цэвэрлүүлж, энэ ажлын хөлсийг Лиценз эзэмшигчээр төлүүлж болно.     

 

Й. Үүрэг хариуцлага. Лиценз олгогч нь гал, хулгай, гэнэтийн осол, өөр бусад шалтгаанаас үүдэн Лиценз 

эзэмшигчийн хадгалж нөөцөлсөн хангамжийн зүйлс, материал, тоног төхөөрөмж, эсхүл ажилчдын хувийн эд 

зүйлсэд учирсан гэмтэл хохирлыг ямар нэгэн хэлбэрээр хариуцахгүй. Лиценз эзэмшигч нь гал түймэр болон бусад 

шалтгаанаас үүдсэн хувь хүний аливаа гэмтэл бэртэл, барилга, тоног төхөөрөмжид учирсан аливаа биет хохирлын 

тухай Дотоод барилга, засварын хэлтсийн менежерт уламжилна.   

    

К. Төлбөр тооцооны журам:  Үйлчлүүлэгчид Монгол төгрөгөөр төлбөр хийнэ. АНУ-ын Элчин сайдын яам нь 

Лиценз эзэмшигчид ямарваа төлбөр төлөхгүй.  

 

Л. Эд хогшлийн данс бүртгэл:   

 

(1) Энэхүү гэрээний Баримт “Б”-д заасан жагсаалтад буй гал тогооны өрөөний лангууны ар талд байрлуулах 

Лиценз олгогчийн хангаж өгсөн тоног төхөөрөмж, хангамжийн эд зүйлсийн бүртгэлд гарын үсэг зурахыг Лиценз 

эзэмшигчээс хүснэ. Лиценз эзэмшигч нь байр, тоног төхөөрөмж, хангамжийн эд зүйлсийг гамтай ашиглаж, энэ 

гэрээг дуусах үед хэвээр нь эргүүлэн өгнө. Лиценз эзэмшигч нь өөрийн хяналтад үл хамаарах энгийн эвдрэл 

гэмтлийг хариуцахгүй. Лиценз эзэмшигч цоожтой төхөөрөмж суурилуулах эсхүл ашиглахыг хүсвэл ЕҮА-аас 

зөвшөөрөл авна.    

 

V. ЛИЦЕНЗ ОЛГОГЧИЙН ҮҮРЭГ ХАРИУЦЛАГА 
 

A. Цайны газрыг ажиллуулах зөвшөөрөл. Лиценз олгогч нь хоол хүнсний зүйл, согтууруулах ундаа болон 

Лиценз олгогчийн зөвшөөрч болох бусад бүтээгдхүүнүүдийг бэлтгэн худалдаалах зорилгоор АНУ-ын Элчин 

сайдын яаманд цайны газар байгуулж, удирдан, ажиллуулах эрхийг 12 сарын хугацаагаар Лиценз эзэмшигчид 

олгож байна.   

 

Б. Лиценз олгогч нь энэ гэрээнд заасны дагуу үйл ажиллагаа явуулах зай талбай гаргаж өгнө. Тэрбээр одоо 

байгаа коридор, хонгил, гол зам руу гарсан туслах зам, зэрэг зүйлсийг зохих ѐсоор ашиглах зэргээр чөлөөтэй 

орох, гарах бололцоог бүрдүүлж өгнө. Лиценз олгогч нь байрны дулаан, байрны гэрэл, агааржуулалт болон ус, 

цахилгаанаар хангана. Түүнчлэн, Лиценз олгогч нь: 

 

(1) Эрүүл ахуйн холбогдох шаардлагуудад нийцүүлэхэд шаардлагатай гэж үзсэн засвар, өөрчлөлтүүдийг 

хийж гүйцэтгэнэ.  

(2) Лиценз эзэмшигчид ашиглуулахаар ноогдсон талбай дахь барилгын бүтэц байгуулалтыг засаж янзална. 

Үүнд, 

 Будах, дотоод заслыг засаж шинэчлэх  

 Хий, ус, уур, бохир усны хоолой, цахилгаан шугамнуудад засвар үйлчилгээ хийх 

 Агааржуулалт, цахилгаан гэрлийн хэрэгслүүд (үүнд, чийдэн солих) 

 Шал, шалны бүрээс, мөн 

 Хана, тааз. 

Лиценз эзэмшигч, түүний ажилчны талын хайхрамжгүй байдлаас үүдсэн зайлшгүй засваруудын зардлыг 

Лиценз эзэмшигч хариуцна.   

 

(3) Жагсаалт дахь тоног төхөөрөмжийг, мөн Гэрээ хариуцсан ажилтны зөвшөөрсөн аливаа өргөтгөлд 

зориулан шаардлагатай ижил төрлийн нэмэлт тоног төхөөрөмжийг Лиценз эзэмшигчид өөрийн зардлаар ханган 

өгч, суурилуулж, ашиглахыг зөвшөөрнө. Лиценз эзэмшигч тоног төхөөрөмжийг зохих төвшинд ажиллуулан авч 

явахаас хамааран, Лиценз олгогч нь тухайн тоног төхөөрөмжийн сэлбэг хэрэгслийг сольж өгч, засварыг хийж 

гүйцэтгэнэ.   

 

В. Лиценз олгогчийн эзэмшлийн тоног төхөөрөмж.  Баримт “Б”-д Лиценз олгогчийн хангаж өгөх тоног 

төхөөрөмжийн жагсаалтыг оруулсан болно.  

 

VI.  ЛИЦЕНЗ ОЛГОГЧИЙН БҮРЭН ЭРХ 

 

A. Хяналт.  Гэрээ хариуцсан ажилтан нь Лиценз эзэмшигчийн үзүүлсэн үйлчилгээний чанар, тогтоосон 

үнийн зохимжтой эсэхэд хяналт тавина. Гэрээ хариуцсан ажилтан Лиценз эзэмшигчид сэтгэл ханамжгүй зүйлсийн 

тухай зөвлөж, засаж сайжруулахыг үе үе хүсэж болно.  

 

Б. Олон нийтийн талбай. Лиценз олгогч нь үйлчилгээний бус цагаар хоолны заал болон бусад олон нийтийн 

талбайг ажилчдын хурал, бусад хурал цуглааны үеэр ашиглах эрхтэй. Лиценз олгогч нь тухайн байрыг ашиглах 

бүрийнхээ дараа Лиценз эзэмшигчид зардал учруулахгүйгээр цэвэрлэж, эмхэлнэ.   

   

VII. ХЯЗГААРЛАЛТУУД  

 

A. Тоног төхөөрөмж. Гэрээ хариуцсан ажилтан өөрөөр зөвшөөрөөгүй бол, Лиценз эзэмшигч нь энэхүү 

гэрээнд зааснаас гадуур тоног төхөөрөмжийг суурилуулж үл болно. Мөн Лиценз олгогчийн эзэмшлийн аливаа 

тоног төхөөрөмжийг тухайн газраас нүүлгэж үл болно.   

 

Б. Үйлчлүүлэгчид.  Энэхүү гэрээнд заасан байр, тоног төхөөрөмж, үйлчилгээ нь Элчин сайдын яамны 

ажилтнуудын тав тух, тэдний ашиг тусад зориулагдсан болно. Лиценз олгогч бусад эх үүсвэрээс үйлчлүүлэгч 

зохицуулж болно. 

 

В. Амралтын болон баярын өдрүүд.  Элчин сайдын яамны амралтын болон баярын өдрүүдэд ямарваа ажил 

гүйцэтгэхгүй. Баримт “Г”-д АНУ-ын Элчин сайдын яамны хуваарьт амралтын болон баярын өдрүүд, мөн орон 

нутгийн амралтын/баярын өдрүүдийн жагсаалтыг оруулав.  

 

Г. Байр, тоног төхөөрөмж. Тус Элчин сайдын яаман доторх байр, биет тоног төхөөрөмжийг энэхүү гэрээнд 

заагаагүй үйл ажиллагаатай холбогдуулан хэрэглэж болохгүй. Гэхдээ Лиценз эзэмшигч нь аль нэг газарт байрлах 

хоол хүнс бэлтгэх, хадгалах төвлөрсөн эх сурвалжуудыг ашиглан, Элчин сайдын яам руу өдөр бүр хоол хүнсээ 

авчирч болно.  

  

VIII. НЭР ТОМЬЁО   
 

Дараах нэр томьѐог энэ Гэрээнд хамаатуулан хэрэглэнэ.  

 

A. АНУ-ын Элчин сайдын яам:  АНУ-ын Элчин сайдын яамыг “Лиценз олгогч” болон “Элчин сайдын яам" 

гэдэгтэй харилцан орлуулан хэрэглэнэ.   

Б. Гэрээ хариуцсан ажилтан:  “Гэрээ хариуцсан ажилтан” гэдэг нь гэрээ байгуулах, удирдан хэрэгжүүлэх 

болон цуцлах эрхтэй, мөн холбогдох шийдвэр, дүгнэлтийг гаргах эрхтэй хүн юм.  

 

В. Лиценз эзэмшигч:  “Лиценз эзэмшигч” гэдэг нь тус Элчин сайдын яамтай гэрээ байгуулсан хувь хүн эсхүл 

компанийг хэлнэ. “Санал” гэдэг нь аливаа хүсэлтийн хариуд тавьсан санал бөгөөд үүнийг хүлээн зөвшөөрсөн 

тохиолдолд, санал тавьсан талтай гэрээ байгуулан, тухайн саналыг хэрэгжүүлэх үүрэг хүлээлгэнэ. 

 

Г.     Техникийн төлөөлөгч: АНУ-ын элчин сайдын Аж Ахуй үйлчилгээний хэлтсийн туслах ажилтан 

 

Д. БНАБГ (RSO):  АНУ-ын элчин сайдын яамны Бүс нутгийн аюулгүй байдлын газар 

 

Е. ЕҮГ (GSO):  АНУ-ын Элчин сайдын яамны Аж ахуйн хэлтэс  

 

Ж. БНЭМА (RMO):  Бүс нутгийн эрүүл мэндийн ажилтан  

 

 

 

Лиценз эзэмшигч:      Лиценз олгогч:  

 Америкийн Нэгдсэн Улсын Элчин Сайдын Яамны 

Төлөөлөгч  

 

 

_________________________                              _______________________ 

 

        Гэрээ хариуцсан ажилтан 

 

 

 
 


